
Nʉku pati ato niburoro dita weta marĩkurero 
buhkuanukã, dita waro nirõ werore. Ñeno ate Nʉkurĩre 
bʉkʉa nukãkã wemitito ni´i serĩtiãse ni´i buerimahsãre, 
mahsinoñamarĩ yʉpʉ. Nʉkurĩre bʉkʉakã wese dita 
waro nirõ werore nimikã nʉku pati ato nise, nem 
noõpeta to´o niseno nʉkurĩ  kahtise marĩ. Ate nʉkurĩ  
ati opekõ día siárã ʉñano pehe nʉkurĩ  nisse, ato 
Reserva de Desenvolvimento Sustentável do Rio Negro 
(RDS-RN) nʉkurĩ  nissere buerimahsã masise nibosa, marĩ 
ʉñakahsa, tuoñe nʉkãkã wero. Tore ni´i nʉkurĩ  dita waro 
nissere bʉkʉa nukã.

Opekõ díare pehe ditari niburo, dita weta marĩkurese, 
dita weta marĩse, ʉtãburo diakʉ niburuo. Ninʉkã yoro 
até dita weta marĩkurese, tahtaboari dita. Nikãri nita, 
nʉkupori dita, ñeno yʉkʉpeta mahsãtiseno. Dero we 
te dita to toamiparito ni´i masiseno marĩ. Ahpetero 
wero, ome kumare wetu semerã, até nʉkupori nerepã 
nirõ ni´i. Ati turi, dero we´e até yʉkʉ nʉkupori 
pure masamitito ni´i ʉkuripurĩ ni´i. Tere ʉkurãta, 
ʉkunorõsata dita pati, ahko pati, tere marĩkama, dero 
bahsiowe yʉkʉ masãrõ, nem mahsã wiserĩ wero.

Opekõ día kãse Nuku 
kahtiro dotori-watoro

Dita pati, Ahko pati

Ato ʉku nʉkãrã márĩ sumutá nisere, te pʉtota nimuãmiba 
mahsã ma´ãri na siase, mahsã na nise wi´iserĩ, te 
nʉkurĩ  waterota mahsã wuasiase márĩ ni´ita, mahsã 
ʉñatusa ni´i wema. Teta nikãrõwe nʉkurĩre añurõ 
ʉñanʉrutise. Mahsã márĩre buatanukãra ʉñama márĩ 
ahko ñisere, uhko purĩ asipoke weroho buhse. Mahsã 
te ditari nirã mahsipurĩkama te dita pahsi nisere, 
añurõ ʉñakapuse ahko nisere. Tere nem ʉñarã tuoña 
bosama, ahko sĩrĩsenohmeta ni´í, ahko wiõbutiase níkã 
ni´í ʉñasama, masĩtĩrã toni ʉñasama.

Ahko ñise márre nise purĩ te márĩ pu dohkepase te 
ahko ñise wa´akã we. Te yʉkʉ purĩ dihkayʉpehakã, 

Figura 1. Nukupori dita ahko ñirima disse, dita moretise ni´i, 
nukupori warota nise ni´i, tere uñamikã puri ato. 

te buhku purĩ burukea te nuhkukãre, te boakea. Te 
purĩ boakease weta ni´i nʉkurĩre, te yʉkʉpure masãkã 
wese. Purĩ boakease weta nirõkãse ni´i, teta nita dita 
weta tikã wese, temerãta dita añurõ wetatikea, yʉkʉpu 
masãkãwe, márĩ ahko ñise wa´akã we. Nirõkãse nirõwe 
purĩ boake weta, temerãta dita weta tikea, dita añrõ 
yʉkʉpu masãkã we. Te purĩ boake wetata ni´i weserĩre 
ohtese añurõ  we. 

Ato purĩ boake weta ditare wetatikeakã weroro ʉñano 
opekõ día sumutarire, ʉñabutiano ató ahko butirimá 
pitore. Atí ahko butirimá ni´i te purĩ boake weta te 
dita seteboburesemerã putãnukahea ahko butise nikã 

Figura 2. Até ahkoñise mári nise ahko soãsenise mari ni´i puri 
boaburukease mari nirõ tohni, tohnimirõ ahkope siriseno ni´i.



6

Figura 3. Ate dianuhkuri manão watero nise ahko ñise puritiwari 
diakutiro dohketukeake ni´i, te´e puritiwari ate ahko buhtirima 
kãhsemerã potãnukã wetirõ ate dianuhkuri toanukãke ni´i.

wese. Ti ahko butirimá, ahko ñirimamerã morenukãrõ 
tohanukã ahko ʉtãburu merã butiasepa wa´anukã. 
Ahko ʉtãburu merã butiasepa dita wetatiseta ni´i 
opekõ día kutiropu nerenukã dita ñʉkuri wanukãse, 
to wake ni´i até dita nʉkurĩ  díabarawi bui nise dita 
nʉkurĩ , pekãsã yemerãma nima Anavilhanas, atimuko 
nipetiro yʉroanukãri día nʉkurĩ  niyʉtirõ. Ahpero día 
nʉkurĩ  nirõ ni´i Marĩuá, opekõ día ta ni´i te día nʉkurĩ.

Opekõ día ni´i ahko ñirima atimukokãse díarire ni 
yʉronikãri día, ti día niburʉarore dokesã nukã ahko 
tataboari dita kãse, nʉkupori dita kãse, to wero opekõ 
día ahko ñirima ni´i, ato RDS-RN niburouse weroho. 

Te dita ahko pu burunukãro pehe ʉtãburu merã merã 
morenukã utawise wiá, te apeye merã murenukã 
wewe, purĩ weta weroho morenukãwe. Te utawise 
ditapu morenukãwe, márĩ pu, día ahko ñisemarĩpu te 
dukosãnukã. 

Mahsã ahko ñirimarĩre ʉñapotirã nisama, ahko sirise, 
ahko wuase márĩ  niwe ni´i ʉñasama, nem to niwe, márĩ  
ñise ahko wuase nirõwe. Pehe mahsãre doatise wakã 
weseno, te sĩrĩ kãre mahsã dípu dukenukãseno ni´i, 
ahko nisemárĩ weroho niwe mahsã di´i, to wero mahsã 
uhpo te ahko doke potãmikã, uhpu doatinukãwe. 

Nikãre omakã márĩ  sapori buhtise marĩãkã niboruo, 
día sopori buhtise yabiose márĩ  kãse sopori wero 
buse mahsã ʉñama, ati día Tietê, São Paulo día kãse 
sopori weroho buhse. Opekõ día kãse ahko ñise márĩ, 
São Paulo kãse márĩ  weroho nise mehta ni´i, ahko 
to busetirowe. Noã mahsã apeye mahkãri ʉñasiakãra, 
pantanaono siakãrã mahsisama, ato ahko ñise 
ʉkusere. Te pure mahsã wuakã, ahko utawise merã 
nirõ sabomerã tukoekã wiawe. Opekõ díama to niwe, 
ahko utawise meta ni´i, to wero sabo merã tukeokã 
añuro koe mahsã uhpu. 

Ate numurire, mahsãkurari nʉkurĩre pakurõ yʉrua 
wama, márĩ  watero mahsã ʉrãseperi wema. Niku 
mahsu to wekama, nʉkurĩ , márĩ  sumutori ñorõ 
buanukãtiposa, añorõ díaku ni nʉkukã bosa, ato 
mahsã pahrã to díaku wekãre, ate nʉkurĩ , até márĩ  
mahsã siase nehta, ahko sirisemeta toaburo. Mahsã 
tuoñenukãtima tere, na ba´astese, data pata, dihurita, 
mestekuma. Marĩ bueri mahsã toni ʉñapotãno ate 
duhporopu na mahsã waʉkuke márĩ  ʉñagʉ. Día 
barawi, Manãu mahkã. Ati mahkã niburuorã, duhporo 
pure ate márĩre wuase pehtali kioseti wekukãrã niwã 
nʉkurĩ  watere nise márĩre. Ahperã mahsã, te márĩ 
mahrõpu naye wiserĩ wepeotirã, nʉkurĩre pawekukã, 
to wetirã ʉtapire wenukõ wetirã ate márĩputa te ná 

westese márĩre pure koãburuokukã wetirã te márĩre 
ahko wõeribʉse márĩ tohakã wekukã. Mahsã te márĩ  
wuamirã doatiawa wekã ʉñarã naye wiserĩre, naye 
weserĩ koãkãmuha wenopã. Te márĩ  mahsã na westese 
koãsemarĩ wakãpa. Ate numurĩre Manãu makakãrã 
yʉaropu na wuasiase kioma, márĩ  duhporopu nikuke 
weroho nise márĩ. Tota waro weta ate márĩ  RDS-RN 
nise, añorõ ʉñanurorõ ʉarowe.

Waikurã, yʉkʉtari niburuo márĩpure, díari ahko 
ñisemarĩre, waikurã, yʉkʉtari ahko añurõ ñise márĩ  
díaku nirã nima, te márĩ  sumutarire nʉkurĩ  marĩkãre 
te nipetise marĩsa, nem mahsãtisa. Apeye dita pure, 

Figura 4. Ate sopori buhtise ahko ñise mari nise toho buhse nirowe, 
ahko sirisenoh ni´i, weoriburo mehta te sopori buhtise ni´i.

marĩseno ni te´e, to wero te márĩre añurõ ʉñanururõ 
ʉarowe.

Dita ahko nise, dita ahko marĩsé

Até dita nʉkuporitise wetano marĩ, tonikãta ne ahkokerã 
marĩ, to wero pehe nʉkurĩ no masãwe teno ditarire, 
ahko marĩtikã ñenopeta mahsãwe. To wero, te ditakãse 
nʉkurĩ turi bueseno díaso ni´i pakase ʉku wãkõseno 
ni´i, nikãromerã nikãdaputa niburuoseno ni´i, tere bero 
ʉkunorõsa. Te ʉkuãtidupori, até ervilheiras na nise bue 
kasanukõke, ʉku, pehe ʉku kahsase nikã nʉkurĩ turi te 

Figura 5. Ate nuhkuri pakuwãkãse, ate wiseri wewãkãse mari 
sumotarire nuku katirotisere, waikurã kahtirotisere, mahsã 
dehsubasere dorepeokã.

basu nima, ome darita nikãrowe de nʉkurĩ susanʉkãse 
nima. Até ervilheiras na nise, ome dari ahko dohkesãse 
busese tuonurunukãreseno kiose ni´i ni ʉkuma tere 
buerã. Díarire ahko dohkesãse marĩ tuose, poero 
nikã uhpʉtota dohkesãse tuono, poero nisa nino, 
denumurĩ nohre até ervilheiras nise susapeawe te 
ahko dohketusemerã. Dita ahko marĩkãre, ervilheiras 
nʉkõri ome dari ahko dohkesãse bususe tuowãkã 
susawãkãparo, ahko sirirõ waro. Pehe nita nʉkurĩ  turi 
kãse bueke ʉkuse, ni´i yʉkʉpu wero niseno, arã bʉkurã 
na nirã nimata na usekomerã tere masãkã werã, te 
yʉkʉ duhka na bʉkurã merãta pairo ahko ipitiñukãse 
kiose. To nikã yʉkʉpu ome dari tuoseno nita. To wero, 

Figura 6. Pahrã waikurã temaripu nirã kahtitima na kahtise wiserire 
nuhkuri pakuwãkãka, to werã waikurã marima nuhkuri marirõre.

até yʉkʉpu marĩ nise ome dari tuoñenukãseno ni´i ni 
ʉkuno, to nimikã noãnohpeta añorõ buediopeo wetima 
tere yʉpʉ. Ate yʉkʉ upʉtu na mahsã pawekuse márĩ 
pʉtotare, tere buetimikã bahutidíakã werowe, mahsã 
nʉkurĩre pawekuseta apeye daotise marĩ masitiseno 
dokepeakã we, to werã bero atise ʉmukorire pehe 
doetise bahuanemorõsa.

Nʉku pati, Dita pati

Marĩ ʉkunʉkãkãro ʉku wãkorãta. Até nʉkurĩ  RDS kãse, 
opekõ día nise pehe nʉkurĩ ãka nise ni´i, pahrã waikurã 
na nise, pehe apeye marĩ mahsã ʉñaheatiseno nise 

Figura 7. Wahtañori yapapu puritise, puri soãse ñori, tenukõri 
puri burukease wetare bahtirõ masãnuã nuhkã, temerã kahti.



12

nʉkurĩ  ni´i, dero te dita weta marĩse nimikã, purĩ weta te 
márĩakãpu, díaripu wapetimikã to niti? Ato marĩ serĩtiãrĩ 
turire yʉtirã até yʉkʉri te tuoñenukãse marĩ masisere 
ʉkuwãkorã, tere buerã marĩ ʉñakasa nukõrasa, te yʉkʉri 
te sesaro meta kahtinukã ni´i ʉñarãsa. 

Nʉkupori dita weta marĩse ni´i ni ʉku tano miãpuba 
te ditarire nʉkurĩre masãwe nitoanoãpu, te dita weta 
nirõ mahta ahko pehaburese miburuawa márĩakãpu, 
díaripu nitoanoãpu. Nʉkupori dita nise nʉkurĩ, te 
wetare humipeokiokã dita nʉkupori dohkepeati duporo. 
Wahtañorĩ nʉkurĩre to kahtiseti añorõ ʉñakasano te to 
werore. Watañorire, mihpi ñori, ʉre nõri duhpopare te 
purĩ añuse ʉñano, nʉkurĩ pure ni´i wetañori pahka purĩ 
kiose, pahka niyorokã nuhkukãputa duhkuatuanukã, to 
nise ni´i ate watañori purĩ soãse kiose ñori Nʉkupu nise.

Ate wahtañorĩ ʉmuãse ñori purĩ duhpopa nise weroho, 
até wahtañorĩ ʉmuãtise ñori muhipu ahsisere uase 
ni´i herimi, fotossíntese na buerã nise wewĩrõroti niro, 
to nikãtã, ate weta tutuase daranukãhea buhkʉaroti 
niro, até wahtañorĩ purĩ mokurese ni´ita yʉkʉ purĩre 
ñesanukõ te watañori nʉkõri watero. To werota 
wahtañorĩre te yʉkʉ, purĩ dita weta toanukã wekãwe, 
to wetata te dita weta nʉkuporipu dianukãti duporo, 
tere uhmipeokiokã te dita wetare.

Nʉkurĩ  pure pehe yʉkʉpu nʉkõri dita kuhtirope buhkua 
dianuã nukã, buerã na “geotropismo positivo” nirõnope. 
Kioro nirõtawe nikãre nʉkõri yʉkʉpu tohta we, dita 
wetarre te yʉkʉpu buhkãka wese dita kuhtiropeta ni´i 
te yʉkʉ buhkuamanʉkãkã wese tiyʉ dupokã dohka 
ni´i nʉkõri dita wetapu dohkenukãse. To nikãta, te 
wahtañorĩ nirõho nise duhpopapu díaku purĩtisere ni´i 
purĩ nukʉkã burusere weñepeo te nʉkõri watero dita 
buikã, to wero mehãpe te nʉkõri masãnukã te purĩ 
wetare tepʉ susanʉkã, to wero te wahtañorĩ nʉkõri 
ditape sãnukãwe. Te wahtañorĩ dupokã se´enãkã 
bohkano te nʉkõri bʉkuanuãnukãse, tere buerã 

pihsuma “geotropismo negativo.” Marĩ yʉkʉ nʉkõri 
ʉñapose weroho nitise niwe te´e, te wahtaño purĩ, te 
nʉkõri muhipu pere bʉkuatuanukã. Tenore ʉpʉtuta 
ʉñano até wahtañorĩ duhpopapu purĩtisere, pehe nikã 
yʉkʉ to nisetise, tere buerã ʉña kasa nukõnorõsa teno 
nʉkurĩ  kahtisetise, to niseno ni´i ate nʉkurĩ  RDS-RN 
nise.

Ni´i nʉkurĩ  dita wiake nʉkurĩ  weroho nise, muhiboari 
weroho nisse, opekõ díare nimuãrore pehe nʉkurĩ  
ni´i teno. Teno ni´i yʉrunukã uhpʉtuta dita bupare, 
muhiboari weroho nisse, neétari weroho buse nita, 
dita wiake nʉkurĩ weroho nise, purĩ nuhkukãpure 

Figura 8. Nikãre yukuri, muhipupere tenukõri masãnukã, tere 
bueri mahsã wãmeyema geotropismo negativo.

dohkekeake marĩse ni´i, sõrãpu weroho buse nise 
ʉputʉ ni yʉrunukã teno ditari, to werã díabheta nʉkurĩ 
nino. Tere ʉñapotirã díabheta Nʉkurĩ ta ni´i ni ʉkuma, 
niwe te´a, sõrãpu weroho bumirõ, te yʉkʉpupe omakã 
ni´i, te purĩpe yʉase purĩ ni´i. Teno nise ditarire, 
ahko peahse omaburose dita humibutiawe, ni´i dita 
buire nikã kahsero dita butirikaseroãkã, silte pihsuma 
ti kahserore. Te purĩ weta ditapu sãnukã buhtiatiro 
niyʉtikã, te purĩ wetare nima te nʉkõri bui nise humise.

Nʉkurĩ dita bupape nise mehekãkure niseti, ahko 
pehase omaburuose purĩ wetare miburuapeokã, nʉkõri 
marĩrõpu. Teno nʉkurĩ  waterore mahsã na siasemarĩ 

Figura 9. Nikãre yuku tahtaboa weroho nise nuhkuri ahko tise 
nuhkuri ni´i, puri buruse tepu nerekea, yuku umuatise nise 
nuhkuri ni´i.

se´enukõke marĩ weroho bahuse ni´i, se´edionukõke 
weroho ni´i te marĩ, pahse marĩ weroho nise niwãkã. 
Marĩ añurõ bue ʉñakasanukõkare, te marĩ se´eke weroho 
buse nʉkupori dita wahse marĩse ni´i, dita pahse weroho 
buhtitise niburo. To wero ate wahta nʉkurĩ nʉkõri, ate te 
ditarire nʉkurĩ niburose dita buikãkaserore bʉkuanukã.
Muhiboari dita weroho nirõre nʉkurĩ  nise nukõre, purĩ 
wetakease nise niburoro, dita weta marĩrore, nʉkupori 
niyʉororore ate nʉkurĩ to nise, te bahsuta dita weta 
weseti kahtiseti. Dita weta marĩrore, te nʉkurĩ bahsuta 
purĩ weta we kahtiseti. Niku yʉkʉ burukeaku bohkarã, 
ʉñano tiyʉ nʉkõrire dita kahserore te nʉkõri susawãkã, 

Figura 10. Mahsã te ma´aripu siama, mahsã na siakã te ma´ari 
ohpoakoari nise wa´a, te dita nukõri puri boakease weta nise ni´i.

ditapu buhkuanukãrõ marĩrõ. To ni´i yʉkʉ nʉkurĩ dita 
weta marĩrõ mahsãrõ.

Dihti ori nʉkurĩ yʉkʉ nʉkurĩre keowese

Yʉkʉ nʉkurĩ tekãse nʉkõrire apeye nʉkurĩ nʉkõrimerã 
ameri emabarã weroho weseti, dita wetare ameri te 
nʉkurĩ nʉkõri dita dohkapu wetanuheasere ameri 
dusasoba, nʉkõri to wesetise mehãnirõ nise mehta 
ni´i. Te nʉkurĩ  watero nise ʉñakahsaro yʉata, ate 
dihti ori nʉkurĩ  turire. Tere marĩ serĩtiãno: Ñenope 
nʉkʉripe nibuhtiati?, ni´i serĩtiãrõta, dero nikãpeta 
dihti ori nʉkurĩ  ni´i nʉku paiyʉrose ni´i mahsitisa. Marĩ 
nʉkurĩre ʉñapose ni´i até dihti ori marĩ ʉñahease, até 
marĩ mahsã base, até dihti ori nima kiose marĩ mahsã 
bahtise. Pehe apeye niburo dihti nʉkurĩ, marĩ ʉñaheatise 
dihti omãka pehe ni´i,  buhpu buake weroho ni´i kʉña 
buro ditapure, buake dari wameti “micélio”. Pehe waro 
niburo ditapuro, yʉkʉripure  dihti ori, dihti nʉkurĩ, 
buepeonoña marĩ, to nimikã amerika wateropure, 
ato Nʉkurĩ nise weroho nibuhtiatiropure, buerimahsã 
tokãrã na micélio nisere buakahsapeokãpã, nikã dihti 
turire. Te dihti nʉku nikã pahiri dita nʉku niburorore, 
to díaku ni´i ate numurire añurõ mahsinorõ. Ate marĩ 
ditarire te yʉroro nisa dihti nʉkurĩ  ni´i tuoñano tere 
mahsigʉ.

Dihti nʉkurĩ  te pahkase nirõdíaku mehta ʉña hõpeono, 
te dihti ori nita nʉkõrire wetaweroho nise. Mahsã pahrã 
nima, dihti ni´i nʉkurĩ  niro we nima, to mehta ni´i, dihti 
ori yʉkʉ nʉkurĩ  mehta ni´i, añurõ ʉña kahsanukõkãre 
waikurã turi weroho nisetise ni´i nima. Nikãre dihti 
ori apeye nʉkurĩre weõkata, te yʉkʉ purĩre bahkã, to 
nikãta yʉkʉre doatise oseno nita, dihti ori boakease ni´i 
mahsã ma´ari siase mikã we nʉkurĩ pure. Yʉkʉ purĩ 
buruse, yʉkʉ duhpurĩ buruse tokõroho wetakea wewe 
ditapure. Buhtua nima yʉkʉ wakeasere barã, yʉkʉ 
butisere barã, towemikã satiroakã bamuhãnukama, 
towerã yʉkʉre yʉatikãta ba´akeo wetima, to wero 

yʉkʉ dohkekease pehe nitakea mahsã siaro bahsiotikã 
we´e. Ni´i apeye yʉkʉre mahtakure boakeakã wese, 
tere nima ta bahaturiarã ahperãnoãka to nita dihti 
ori nʉkurĩ. Te dihti ori masãta te yʉkʉ boakeasupu, 
bahpariakãpe weroho masãpea. Marĩ nʉkupu siárã 
pehe to nisere ʉñano, añuse busetise ni te, soãse 
ori, buhtise ori, pehe horitise ni´i. Ahko pehase 
numurire uhpʉtota masã dihti ori, añuri buhtiri kahsero 
mahsãburua Nʉkupure. Te dihti ori yʉkʉ boasere ba´a 
mahsãbuanukã, te merãta pehe buhanukã. Te yʉkʉ 
boase ba´anukãse díaku ni´i dihti ori weseno. Te dihti 
ori nimuhãnukã omã dariakã, micélio yʉkʉ popero nise, 
ni´i ni masise, tere ba´a mahsãnukã, to werota nʉkurĩ 

Figura 11. Dihtiti ori mari ato uñake ni´i kãrõaka mari mahsise 
ni´i ate dihti ori nuhkuri nisenore, omãdariakã uñabohkatiseno 
ninukã te´e.

mahsã marĩpu siase weroho bahuse bunukã. Dihti 
ori nʉkurĩ  marĩkãma, te yʉkʉ marĩre dohkekeasere 
mipeorono nibosa tere ʉhãkurõ, to wekama nʉkurĩ pu 
ʉhã tua nukãbosa, tohnikãta mahsã kerã ʉhãbosama.

Dihti nirõkãse nʉkurĩ 

Nʉkurĩpu siárã yʉkʉ nʉkõri pahka nikã ʉñano, 
pahkamúri ditapu susaburoakã, teta ni´i yʉkʉ pure 
tutua bukua muãnukãka wese, te nʉkõri tonimikã 
yʉkʉpu dita weta ba´asã nukã radíaculares na nise 
merã.  Te nʉkõri yapariakãpu ni´i, pihtiseakã niburo, 

Figura 12. Diti ori nuhkuri boakease dita nuhkurire wetatikease 
nirõwe, yukuri masãkã wese ni´i, tohnikãtah mahsã te nuhkuri 
watere siase mari wese ni´i. 



19

nʉkõri weroho ditapu susabuarawe, omakã ni´i. Yʉkʉpu 
tepʉ  nʉkõrire pahkare kioroti nirõ pahibutiaro dita 
weta huakãsoba, tere potãtibosa, to wero radíaculares 
nirõkãse nirowe te yʉkʉ pure kahtikã wese. Micélios 
dihti nʉkurĩ  kãsepea omakãta nimirõ dita pure pehe 
masãmakãwa, tohnimirõ dita weta marĩrõre satiroakã 
masãta. Añurõ ʉñakahsakare  nibosa etá yʉkʉNʉkurĩ , 
até dihti nʉkurĩ  nikãrõmerã susanʉkã añurõ kahtimuhã 
nukã webosa ni´i bueno.

Nikãre dihti ori nʉkurĩ, yʉkʉ nʉkurĩ merã bʉkuatuanukã, 
tere pihsuma micorriza. Yʉkʉ nʉkurĩ  te dihti ori 
nʉkurĩre omasuo ate ipitise weta dita weta weroho nise, 
to nikãta até yʉkʉ te  herimipeose dihti ori nʉkurĩre 
weopeo, te dihti ori nʉkurĩ  o´omuãta te yʉkʉ nʉkurĩ 
pu até micé lios te weta amarõ, dita weta weroho 
nise até yʉkʉ humiseno nise. To wero teNʉku ameri 
emabaro weroho weseti, dero nikã nʉkuta nirõweti, 
pua  nʉku niti nino. Ahpeteroma yʉkʉ marĩkã dihti ori 
nʉku marĩkã ne nikãrõpeta masãmasiwe. 

Añurõ ʉñakasakare, dihti ori nʉkurĩ  yʉkʉ nʉkurĩ merã 
pahiri nʉku kahti nukã nipetiro ditapu susanʉkã, te dihti 
ori te yʉkʉpupu masãnukã, dihti ori nʉku masã nukã pehe 
yʉkʉripu. Ahpe siakipu, na Europa nirõpure, buerimahsã 
nikã dihti ori nʉku ditapu masãkeasere bueparã, nikã 
kahsero yʉkʉ kahsero weroho bahusere, tonikã tigʉ 
yʉkʉ boakeake kãsere dihti ori masã. Te yʉkʉpu na 
duhporopu pakuke, te yʉkʉ boakease ti poperodíaku nise 
murire, ne noãpeta dero te purĩre kahtisere masitisere. 
Tere uhputu buetarã ʉñakasanukõkarã niwã, te purĩ dihti 
ori merã kahtinukãsere apeye yʉkʉri merã susanʉkãtirõ, 
dihti ori micorrízicos na nise merã: to nise yʉkʉ apeye 
yʉkʉre te merãkãsere herimipeosere wetamorõ. 

Ate nʉkurĩ yʉkʉ bʉkuro weroho ato nise pehe tte 
kahtisetiseno ninukã nitusa ni´i ʉñano, pehe yʉkʉ turiri, 
pehe dihti ori nʉkurĩ  nisa atore ni´i ʉñakahsano, te 

buenoña marĩ yupʉ, te susanʉkãse, te kahtirotise pehe 
apeye nʉkurĩ merã nisere masinoña marĩ. 

Pehe apeye ditaripure, ati america, muhipu sãri sohpe 
nirõpere, ati europa na nirõpere, ati japã muhipu 
muhãtiro niri ditapera, ato dihti ori micorrízicos na nise 
topekerãre to buseta ni´i, tota masãnukã, ato marĩtiro 
dihti ori buse ni´i. Dihti ori serã mahsipurĩkãma no´õno 
te dihti ori bohkarore, yʉkʉpunopu masãsere. Ato RDS-
RN ni´i até dihti ori Cantharellus sp. na nise te ate 
cantarelos europa kãse weroho buhse bohkano dita 
yʉkʉ ʉmuãtise weroho nise Nʉkurĩre yʉkʉ pahkapu 
dupokãre, Aldina heterophylla wametise dupukãre, 

Figura 13. Atigu mcucu masãkea tahataboa ditarire, ate yukupu 
omãhkã nirõre te dihti nuhkuri merã susanukãtirõ. 

ate pema surãpu weroho busere to pisuma. Te pupure 
masã dihti ori añuse batañuse tere ba´a tusarã añurõ 
bohka amabama te dihti orire.

Ba´awe kotese

Ate ato marĩ ʉku kãrise te nʉkurĩ  nipetiro añurõ 
susanʉkã kahti nukãhea nirõ weroho ʉkuno, 
nikãrõmerã susanʉkã buhkuanukãrõ weroho, dita 
wetare duhsasobatiro weroho. To meta ni´i añorõ 
marĩ buenukã ʉñakare, Ate ato marĩ ʉku kãrise te 
nʉkurĩ  nipetiro añurõ susanʉkã kahti nukãhea nirõ 
weroho ʉkuno, nikãrõmerã susanʉkã buhkuanukãrõ 

Figura 14. Dihti ori nuhkuri Cantharellus sp. wãmetise kahti nukã 
yukuri merã, yukuri puri boakease tere dita wehtati keakã we´e.

weroho, dita wetare duhsasobatiro weroho. To meta 
ni´i añorõ marĩ buenukã ʉñakare, te nʉkurĩ ko ahkopu 
burupasemerã, te ahkosusanʉkãrõ nikã sohpe wi´ipu 
sãrõ weroho nirowe. Ti sojpeno marĩkãre, nonopeta 
tere mahsi nukãta bahsiowe, tere buesãnukãta 
bahsiowe.

Te watero nikoteta até nʉkurĩ apeye nʉkurĩre ba´áweo 
kotese. Ato RDS-RN nirõpure ni´i ori omãka ewo oriakã 
ditapu mahsãkea teakã. Kãrõta se´esãmakãka ditapure 
bohkatano yʉkʉ nʉkõri, mehãta te yʉkʉpu purĩ marĩse 
nikã to wero purĩ weta ohotiseno nikã. Tere pihsuma 
yʉkʉre dita weta “ba`aweokortese” ni´i nima: dihti ori 

Figura 15. Dihti ori nuhkuri kahti nukã yuku macucu na nisse 
merã, ate cantarelos européios weroho ba´atañse ni´i.

nʉkure nisokã wetirõ dita wetare ba´awekotese ni´i, 
nem purĩ weta nohõ merã wetamotimerõ.

Ditare dutiwãkãse

Dita papure kãroãka muhipu asise dukenukã. 
Muhipu asisere amamuhãrõ, dita wetare ba´awesere 
dutimuhãrõ ni í, pehe yʉkʉri herimise wero apeye 
yʉkʉpupo ʉmuãsepu buhkuapea ate serã satari weroho 
nise. Te nipetiro yʉkʉ díaku niwe, pehe apeye ni´i te 
watero.  Te watero ni´i omãhkã “protistas” wametise, 
nukã kahtiridakata kio te, to nimirõ herimipeose 

Figura 16. Ate yupuri puri marise wãmeti saprófitas, ahpeterore 
bueri mahsã tohni wãmeyema, tonimikã behkoa weroho nise 
ni´ita te yukurire.

kioseokã ni´i, tere yʉkʉ aburi weroho nise ni´i. Nikã 
dihtara aburi weta pehe nikã día yasarima bahu, aburi 
to buse nikã waá. Díapure aburi añurõ masã, pahirimare 
teta ni´i weta o´ose, te tutuabuhtise nirõre nʉkukãse 
yʉkʉpupu aburi ditapu masãse nise weroho niwe.

Nikãre purĩ dari yʉkʉpu nise ate dihti ori merã 
susahanukã, bekoa weroho marĩ nirãnomerã. Dihti ori 
tere weñepeose weroho nise ni´i, ate aburi weroho 
nise tere tutuahpeakã wese ni´i tere herimipeosemerã, 
behkoã weroho nirãpea na duro wese masinoña 
marĩrã nikãma yʉpʉ. Te nipetiro susanʉkãsere pihsima 
“líquenes”, tere ʉñano yʉkʉ purĩ pure pehe butiwipease 
weroho buese, to nikã yʉkʉpupure sere kaserĩ weroho 
buse ni´i wãña. Ate sere kahserĩ yasase unuse kuhtiro 
weroho buse pehe ninukã te, te watero ni´i até 
ewu weroho buse, soãse ñikurese kahserĩ. Te busari 
yʉkʉpure masãse opa kaserĩ ni´i, yʉkʉ purĩ weroho nise 
nirõwe te, te yʉkʉpu nem tepʉ rĩ moyʉtirõ yʉkʉpupu, 
te yʉkʉ dupurĩpu susa bʉkuawaña muhipu ahsise 
marĩrõ, na waparãre duti waña. Ato RDS-RN na niorõre 
ni´i nikã dita teno pehe nirõ, ditaputa mahsãnukã, te 
to ditapu masãrõre bero añuro ʉkunorõsa. 

Nikãre yʉkʉpu ate purĩ dari yʉkʉpu nise weroho behse 
díaonukã butaiwe, te busari yʉkʉpu nise weroho, 
yʉkʉpupu te sátari marĩ nise masã susanʉkã kahti, 
teno ati opekõ día sumuta yʉkʉpupure sátari masãse, 
pehe niwaro ori satari, serã sátari weroho buse ori 
tise, kahpo weroho buse, na Cyclanthaceae pihsuse 
niyʉro te yʉkʉpupu masãse. To nikã teno dita masãta, 
yʉkʉpupu masãyʉro, te yʉkʉpu yaparipu muhipu 
asisere ñerõti nirõ. Dita marĩrõ até Nʉkurĩ  ato ʉkuse 
masãse díaso ni´i. Ori satari omakã periakã ohtese kio, 
te perire wĩrõ miã yʉkʉpu buipu, te periakã umakã 
niyutirõ dukeñepeasono mose nikã. To wero te masã 
dihti oripu dohkepeapurirõ te masã.

Yʉkʉ yapari maãro, nʉkõri ditapu marĩse ahkore 
uhputu amata. Ahko marĩrõ masãyʉtirõ, te ome yʉkʉpu 
herimipeosemerã kahti, até na “de metabolismo ácido 
das crassuláceas” pihsuserã. Unuko nikãre, te omaka 
tepʉ  sususere bianukãwa, te purĩ yaparire sususere 
wameyema “estômatos”, purĩpu sususeperi ni´i te 
ehrimise, ome humisorõse. Ñamuperi te purĩ yapari 
sususe parinukã, ahko tepʉ re nise koãbutiro marĩrõ. 
Ato ati turi ʉkuse, yʉkʉpu ehrimirõ bʉkuamuãnukã 
weroho nibuhtiawe, to wero yʉkʉpurĩ masãse satiroakã 
masãmuãnukã.   

Figura 17. Ate Líquenes na nise dihti nuhkuri nise ni´i, aburi 
weroho nise niburo te, õmahkã ni´i uhsemeriseakã, yukupupu, 
yukupu puripu wãyã te.

Marĩ mahsã pehe bohka noña marĩ tenore nʉkupu 
siárã, pehteakãta ʉñabohkano yʉkʉpupure. To nikãta, 
te satari, te yʉkʉ busari, te duhtu satari weroho buse 
hʉpʉtu parãdíakea Nʉkukãpu, te burudíakearo yʉakã 
kahtiwe, mahta weriãwa muhipu asise marĩkã, tonikã 
tere apeye nʉkurĩ  wekã. To nimikã, ni´i nikãre nʉkurĩ  
teno dita burukeamirõ kahti nʉkurõ. Dita weta marĩro 
ato opekõ día nʉkurĩ  ni´i pehe apeyeno yʉkʉ weroho 
nise bohkaro, até sátari na “epífitas” wãmeyese. 
Opekõ díare ni´i dita omakã yʉkʉri nise, nʉkupori 
uturi nise ni´i, to nirõre yʉkʉ nʉkõri ʉñanoña marĩ, 
yʉkʉpu omakã puakã ni´i, mahsã dʉaro yʉkʉpu nise 
ni´i. Derowe te ditari to wanukãke masinoña marĩ, 

Figura 18. Ori satari te peri õmaperiakã ni´i, te masãmuhãku 
dihtiserepu yukupupu nise, tepu masã te ori satari.

apeterore mahsã na wesere wekukã to wapã nise ni´í. 
Wesere uhpʉtota wekarore, yʉkʉ masãrõ omahpukã 
masãnukã, satiroakã masã, umuase masãnukawe, ate 
sõrãpu weroho busedíaku umuakurese masãnukã. 

Ato ʉkuse wãkose kioro nikãre, até yʉkʉ omahpuakã 
nise ditari wiake uturi nisa nirõ ni´i, teno ditari yʉkʉ 
masãro satiroakã masamuãnukã yʉkʉ buhkuro weroho 
masãnukãwe. Nʉkurĩ dita witasepiuer masãrõ pehe 
kumarĩ miãbosa yʉkʉpu heãnukãroti nirõ te nʉkurĩre 
pakupeokã uhãkukãbero nikãre, ahperoma yʉroro ni´i 
nʉkupori ditarire yʉkʉpuno masãwe, masãrõkera pehe 
kumarĩ waro miabosa Nʉku ninukãroti nirõ.

Te buertirã ʉñakama, yʉkʉ umuãkise nise ditari ni´i 
até sátari nirõho nise yʉkʉpupu masãse buetañse, 
yʉkʉpupu muhãbutiaro marĩrõ. Yʉkʉ ʉmuãtise ditarire, 
masã ate yʉkʉ sorãpu weroho buse, te merã nita ate 
micorrizas wãmetise, dita weta ate yʉkʉ sorãpu weroho 
buhse masãkã ni´i. To nikã, até yʉkʉ sorãpu weroho 
buhse yʉkʉ ʉmuãtise ditarire masãse ʉmuãsepu 
buhkuanukãwe yʉkʉ buhkuro weroho, mehãta te 
yʉkʉ dupurĩ opa sere buhkuanukã, mahã umuãrõ 
yʉrunukãwe. Teno yʉkʉ duhpurĩpure ʉñano pehe ori 
sátari serã satari weroho buhsere. To nirõre ate “fadas 
e gnomos” bohkãka nosa ni´i ʉñano, to ni ʉñakãre 
ñamirere, to  nikã boreatikeakã, ome te yʉkʉpu buire 
buepehsakã, to nino. 

Yʉkʉ omãhkã nise ditari, muhipu asise nʉkukãpu 
dohkekea, nʉkupori uturipu asisãkea, teta nita busari 
ditapu masãkã weseta, te masã omãhkã yʉkʉ dupurĩ 
weroho buse masã, día pahrima kutiropu masãse weroho 
buse. Mahsã te watero siárã tereta utadiokukama, 
dihti sutiro weroho nise ni´i yasa bʉkurese niburo, 
marĩ masikama teta busari ni´i nirõkãse. Pehe satari 
weroho nise yʉkʉ omãhkã nise nʉkurĩre burukearo 
weriwe, nʉkurĩ  yʉkʉ bʉkuropu buropea te weriãwa. 
Muhipu asiro nʉkupori dita weta marĩrõ nimikã, dita 

omãhkã puakã yʉkʉtiro apeye yʉkʉre weseno nʉkurĩ  
marĩse ni´i apeye ditari nʉkurĩ  weroho. Yʉkʉpu satari 
wãñase nukãpu masãtiro weroho nise ni´i! noã mahsã 
ʉñamitusarãma, noã tere ʉñarõdíaku ʉña ekatise 
weseno ate ori satari, até serã satari weroho buhse 
oritise, opekõ día kãhse yʉkʉpu omãhkã nise weta 
marĩse ditarire nise añuroputa ʉña herisãseno ni´i.

Figura 19. Satari ori yukupupu nise ahko pehase te sataripu 
nerenuãhã, temerã kahti tea, ñamirire parinukã te satari.

Atituri kãse buekerre kãroãkata ʉkuno atore díasose 
mahsã na ʉku muãnukãsere, ato karoãkata ʉku 
tuahamika atere mahsã buerã tuoñenukãtasana ni´i 
wãkuno ato dita pati ati nʉku pati RDS-RN nise te 
nirõkãse mahsã kahtiriturikãse nirõre, mahsã ʉñasia 
añurõ heriporãti nikã siaseno ni´i. Towekãta ate 
Nʉkurĩ  ato ʉkuse apeyeno mahsã daramuhãnʉkãkã 
weseno ni´i. Mahsã te ditarire nirã masipurĩkama tere, 
buesemerã tere añurõ ʉñakahsanukõ wetirã te nʉkurĩre 
daramuhãnukãro ʉarowe. 

Duporoputa te ditarirre masãkarã maahsipurĩkama 
uhko te dita nʉkurĩ pu nisere tere na dupokãputa 

Figura 20. Ate macucu yukupu tahtaboari nise, tepure ori satari 
añurõ masã, tohnikã ate ori serãsatari weroho buhse, tohnikã até 
wayari.

masimuãtitapã, ate yʉkʉ bi weroho nise ohso-di-pu 
uhpu wãkise yatise wese nore. To nimikã, teno pehe 
apeye no morese nika, nima weroho nise, to wero 
añorõ te uhkonodíaku niwe weseno no, makinamerã 
tere miweseno ni´i, to wetikama te nima weroho nise 
te merã nise wio ni´i. Parã mahsã te Nʉkurĩre pakukã 
uhãkuma werore añoro dara muhãnukãse weroho 
ʉñama dʉku wesere uhputu wema, poka uterãti nirã, 
wimarã uhaboakã ʉñarã poka puotiama ba´ase marĩkã, 
waino, waikuno ba´ase marĩkã. Aperã mahsã, arã bueri 
mahsã nʉku pakukarore ʉñarã ñaabutiaro wekãpa, 

Figura 21. Ate Cladonia sp. wãmetise, tahtaboa nuhkurire weroho 
nise, yukupupu masãwe, ditapu tanuhkuriãka nisepu masã.

tereta bue mahsimuhã nuka senore pakuma ni ʉñama. 
Buesemerã, tere nʉkurĩ kahti setisere ʉñakanokõ 
wetirã nʉkurĩre añorõ ʉñamurorõ ʉarowe ni´i ʉñama. 
To werã, ate ato ʉkuse mahsã tuoñekasakã werosa ni´i 
weno, te Nʉkurĩ nirõkãse ni´i ni ʉñarãsama, kãroãkata 
marĩ masino, marĩ masipeowe nʉku turi kãse kahtirore. 

Figura 22. Ori satari, ate Cattleya eldorado bueri mahsã na 
wãmeyese, mahsã na uñatusase no ni´i, mahsã uaripeaseno ni´í, 
tohnimikã, ate nukuripe ni´i pehe mahsãre nirõkãse nise nuhkuri.

conhecimento tradicional da região. Os estudos 
na região têm sido financiados principalmente 
pela Fundação de Amparo à Pesquisa do Estado do 
Amazonas (FAPEAM) através de diferentes projetos. 

Apoio e financiamento
A elaboração desse livro só foi possível porque 
teve o apoio dos seguintes projetos e instituições:  
Monitoramento de diversidade de Anuros e Aves 
com fins de conservação e inclusão científica de 
comunidades rurais” (Edital 002/2018, Processo No 
062.00187/2019, Universal Amazonas, da FAPEAM), 
Biodiversidade e Turismos na RDS Rio Negro (Edital 
Nº 007/2021 - Biodiversa/FAPEAM – Termo de 
outorga: 322/2021), Instituto Nacional de Pesquisas da 
Amazônia - INPA, INCT Centro de Estudos Integrados 
da Biodiversidade Amazônica - CENBAM, Programa de 
Pesquisa em Biodiversidade – PPBio, e Fundação de 
Amparo à Pesquisa do Estado do Amazonas – FAPEAM. 
Sergio Santorelli Junior recebe bolsa do Programa 
de Fixação de Recursos Humanos para o Interior do 
Estado (Edital 009/2021 – PROFIX-RH) pela FAPEAM. 
O projeto gráfico e a diagramação foram realizados por 
Yurie Yaginuma.

